
 

 Antonio Canu 
(Orosei 1813 - 1908)

  

Poesie scelte  
in lingua sarda 



Antonio Canu
(Orosei 1813 – 1908)

 

Poesie scelte 
in lingua sarda



Antonio Canu
(Orosei 1813 – 1908)

 

 

 

Contadino e commerciante ambulante di frutta e verdura.



Andhatu una die soe a linna

Andhatu una die soe a linna,
fatta che l'appo in sa Cal' 'e su Tzecu.
Sendhe colandhe in Foche Pitzinna
chindunu carritteddhu de mutrecu
(cussidèra ite bestia malinna!),
no a daennàntis, torrat in daissecus!
Si custu iuvu arrumba' chin mecus,
mi iuche' de sicuru in perdissione:
una die, arandhe in Piricone.
s'est arressu zirandhe su timone.
…………………………………
Chie tene' zuvu de comporare
àndhete a domo de Iacu 'e Cannas:
de pacu valore, ma de lunar mannas!



Antoni Canu bo' nata

Antoni Canu bo' nata
de àcher faìna vona.
Poniteli sa corona:
sa vinza ch'est agabbata!



Bonu candh'e' s'amicu

Bonu candh'e' s'amicu,
ditzosu chie ndhe tene'!
Sa' ricchesas e benes
sun puzzone volante:
s'amicu es' prendha istante.



Chie m'a' mortu sa puddha

Chie m'a' mortu sa puddha
tenza' maler differentes!
Cumintze' dae sar dentes
su male mandhicatore
e dae su vorte dolore
non ndheli abbarre' nuddha!

Chie m'a ' mortu sa puddha

Sa puddha mea su sera
morta si l'at a chenare.
A balla li potan gettare!
e a s'ora de l’interrare
non ndheli supran chera!
Sor gurtùrior de s'aèra
li àcana sos onores!
"Pisti pisti, ite dolore!"
chi ieo l'intendha iulliendhe,
tirandhechéli sa uddha.

Chie m'a' mortu sa puddha



Ser dinaris una icu

Ser dinaris una icu
vendhet Antoni Canu:
cuncurra' donzi amicu
chin dinare a sa manu!


